
Nd. 85. Frumvarp
til laga um almennan ellistyrk, 

eins og það var samþ. viö 3. umr. í Ed.

1- gr.
í hverjum kaupstað og hreppi á landinu skal stofna styrktarsjóð handa 

ellihrumu fólki. í sjóð þennan rennur styrktarsjóður handa alþýðufólki, sem til 
er í kaupstaðnum eða hreppnum.

Sjóðir þessir skulu styrktir með árlegu tillagi úr landssjóði, er nemur 
50 aurum fyrir hvern gjaldskyldan mann til sjóðsins það ár.

2. gr.
Gjaldskyldir til ellistyrktarsjóðsins eru allir, karlar og konur, sem eru 

fullra 18 ára og ekki yfir 60 ára, nema þeir, er nú skal greina:
a. Þeir, sem njóta sveitarstyrks.
b. Þeir, sem fyrir ómaga eða ómögum eiga að sjá, sera og þeir, er fyrir 

heilsubrest eða af öðrum ósjálfráðum ástæðum eigi geta unnið fyrir 
kaupi, ef þessir menn hvorirtveggja að áliti hreppsnefndar eru fyrir 
fátæktar sakir ekki færir um að greiða gjaldið, enda greiði ekkert 
aukaútsvar.

c. Þeir, sem sæta hegningarvinnu.
d. Þeir, sem hafa trygt sér fé til framfærslu eftir 60 ára aldur, að upp- 

hæð 150 kr. á ári að minsta kosti.

3. gr.
Hver gjaldskyldur karlmaður greiðir i styrktarsjóðinn 1 kr. 50 a. á ári, 

en kvenmaður 75 aura,



, 4. gr.
I ellistyrktarsjóð rennur gjald fyrir leyfisbréf til lausamensku samkv.

1. gr. í lögum nr. 3, 2. febr. 1894 um breyting á tilskipun um lausamenn og 
húsmenn á íslandi 26. mai 1863 og viðauka við hana.

5. gr.
Hreppsnefndir skulu fyrir lok janúarmánaðar ár hvert semja skrá um 

alla þá, er gjaldskyldir eru i hreppnum til styrktarsjóðsins. í kaupstöðum 
semja 3 menn, er bæjarstjórnin kýs úr sinum flokki, skýrslur þessar. Á skrána 
skulu þeir settir, er lögheimili hafa i kaupstaðnum eða hreppnum hinn 1. janúar; 
sé vafi um heimilisfang manns, skal hann settur á skrá i þeim kaupstað eða 
hreppi, þar sem hann dvelur um áramótin. Á skrána skulu þeir settir, sem 
eru fullra 18 ára hinn 1. janúar, og sömuleiðis þeir, sem ekki eru fullra 60 ára 
hinn sama dag. Skráin skal rituð á prentuð eyðublöð er stjórnarráðið útbýtir.

Lögreglustjórinn í Reykjavík og hver prestur, að því er prestakall hans 
snertir, er skyldur til að láta nefndum þessum í té skýrslur þær, er nauðsyn 
krefur, úr manntalsskýrslunum í Reykjavík og sálnaregistrunum annarsstaðar.

6. gr.
Auk þess, sem gjaldendur eiga að greiða gjöld sín til ellistyrktai-sjóðsins 

hver fyrir sig, þá eru menn og skyldir til að leggja fram gjöldin fyrir aðra svo 
sem nú segir:

a. Kvongaðir menn eiga að inna af hendi styrktarsjóðsgjald fyrir konur 
sinar, meðan hjónabandinu er ekki slitið að lögum, enda séu þau til 
heimilis í sama hreppi.

b. Foreldrar og fósturforeldrar eiga að inna af hendi styrktarsjóðsgjald 
fyrir börn sín og uppeldisbörn, sem vinna hjá þeim, eru á þeirra 
vegum eða þeir kosta til náms.

c. Húsbændur eiga að greiða styrktarsjóðsgjald fyrir hjú sin og annað 
þjónustufólk sitt.

d. Iðnaðarmenn eiga að greiða styrktarsjóðsgjald fyrir starfsmenn (iðn- 
nema og sveina) sina.

e. Kaupmenn, verzlunarstjórar og aðrir verkveitendur eiga að greiða 
styrktarsjóðsgjald fyrir þá, sem eru i fastri þjónustu hjá þeim, ef þeir 
ekki sjálfir eiga heimili forstöðu að veita.

f. Húsráðendur eiga að greiða styrktarsjóðsgjald fyrir lausamenn og 
lausakonur, sem hjá þeim hafa lögheimili siðasta vistarár, svo og 
fyrir húsmenn, sem ekki hafa húsnæði út af fyrir sig.

Nú eru þessir menn öreigar að áliti hreppsnefndar eða bæjarstjórnar, og 
fellur þá niður skylda þeirra til að greiða styrktarsjóðsgjöld fyrir aðra, sem þá 
skulu sjálfir greiða gjaldið. Þeir, sem greiða styrktarsjóðsgjöld fyrir aðra, hafa 
rétt til þess, að telja þau þeim til skuldar, sem gjaldskyldir eru, svo og til að 
halda gjaldinu eftir af kaupi þeirra eða launum

7. gr.
Skrár þær, er gerðar hafa verið um gjaldskyldu manna til ellistyrktar- 

sjóðanna, skulu liggja almenningi til sýnis frá 1,—7. dags febrúarmánaðar ár 



hvert, á einhverjum hentugum stað í hreppnum eða kaupstaðnum, og skaí aug- 
lýst með viku fyrirvara, hvar skrárnar verði lagðar fram.

8- gr.
Nú álitur einhver, að maður sé ranglega talinn á skránni eða einhverjum 

ranglega slept þar, og skal hann þá innan 15. dags febrúarmánaðar koma fram 
með mótbárur sínar eða kröfur í þessu efni til hlutaðeigandi hreppsnefndar eða 
bæjarstjórnar, er leggur úrskurð á þær innan hálfsmánaðar þar frá. Urskurðinum má 
skjóta til sýslumanns innan 15. dags marzmánaðar til fullnaðarúrskurðar.

Siðan skulu skýrslurnar sendar hlutaðeigandi sýslumanni eða bæjarfógeta 
innan 15. dags aprilmánaðar.

Nú hefir sami maður verið settur á skrá í tveimur sveitarfélögum, og 
hefir hann þá rétt til að fá gjaldið endurgoldið úr styrktarsjóðnum i því sveitar- 
félagi, sem hann átti ekki lögheimili í 1. janúar, og ber honum að sanna þetta 
fyrir hlutaðeigandi sýslumanni eða bæjarfógeta innan ársloka.

9- gr.
I kaupstöðum skulu bæjarfógetar, en í sveitum sýslumenn, innheimta 

gjaldið á manntalsþingum og koma því á vöxtu í aðaldeild Söfnunarsjóðsins. 
Innheimtumenn fá 2°/0 fyrir gjaldheimtuna.

10. gr.
I kaupstöðum skulu bæjarfógetar, en í hreppum sýslumenn, hafa á hendi 

reikningshald sjóðanna og geyma eignarskilríki þeirra. Reikningar sjóðanna fyrir 
hvert ár skulu fyrir lok janúarmánaðar sendir hlutaðeigandi bæjarstjórn eða 
sýslunefnd og kýs bæjarstjórnin eða sýslunefndin 2 menn til að endurskoða þá, 
en bæjarstjórnin eða sýslunefndin úrskurðar reikningana. I kaupstöðum sendir 
bæjarstjórnin stjórnarráðinu árlega skýrslu um hag ellistyrktarsjóðanna; sams 
konar skýrslu sendir sýslunefndin stjórnarráðinu. I Stjórnartíðindunum skal ár- 
lega birta skýrslu um hag styrktarsjóðanna i hverjum kaupstað og hverri sýslu.

11- gr.
Árgjöld til ellistyrktarsjóðanna má taka lögtaki samkvæmt lögum 16. 

desbr. 1885 um lögtak eða fjárnám án undanfarins dóms eða sáttar, og hafa 
styrktarsjóðsgjöld sama forgangsrétt i dánar- eða þrotabúi gjaldenda eins og 
skattar og gjöld til landssjóðs.

12. gr.
í hverjum kaupstað og hreppi skal á ári hverju að jafnaði, ef verðugir 

umsækjendur hafa gefið sig fram, úthluta 8/s hlutum af gjaldi því, er það ár 
ber að greiða til ellistyrktarsjóðsins í kaupstaðnum eða hreppnum, og enn fremur 
hálfum styrk þeim, er lagður er til styrktarsjóðsins úr landssjóði á árinu, svo 
og hálfum vöxtunum af styrktarsjóðnum fyrir næsta ár á undan.

13. gr.
Sýslumaður skal fyrir lok júlímánaðar ár hvert skýra hreppsnefndunum 

frá þvi, hve mikil upphæð komi til úthlutunar á árinu úr styrktarsjóðum hrepp- 



áhna, ög hin sáma skylda hvílir á bæjarfógetanum gagnvart bæjarstjórn, en 
hreppsnefndir og bæjarstjórnir skulu síðan birta þetta i hreppnum eða kaup- 
staðnum á venjulegan hátt fyrir lok ágústmánaðar.

14. gr.
Styrk þann, er árlega skal úthluta, veita bæjarstjórnir og hreppsnefndir 

ellihrumum fátæklingum, sem eru fullra 60 ára að aldri eða þar yflr, og heima 
eiga i hreppnum eða kaupstaðnum, án tillits til þess hvar þeir eru sveitlægir, 
svo framarlega sem umsækjandi á framfærslurétt hér á landi og heflr ekki þegið 
sveitarstyrk 5 síðustu árin; þó er sveitarstjórn heimilt að veita konu, er skilið 
heflr við mann sinn að borði og sæng eða að lögum eða orðið ekkja, ellistyrk, 
þótt maður hennar hafi þegið sveitarstyrk meðan þau voru saman og eigi séu 
liðin 5 ár frá þvi hann þáði af sveit.

Þegar sérstakar, knýjandi ástæður eru fyrir hendi, er sveitarstjórn enn 
fremur heimilt að veita styrk þann, er hér um ræðir, heilsubiluðum fátækling- 
um, þótt ekki séu þeir orðnir sextugir að aldri.

Styrkur til lækninga, borgun fyrir meðöl, sjúkrahúsvist, umbúðir og slikt, 
telst eigi, sveitarstyrkur, þá er um ellistyrk er að ræða.

Við úthlutun styrksins skal einkum hafa fyrir augum, hve mikil og brýn 
þörf umsækjanda er og hvort hann er reglusamur og vandaður maður.

15. gr.
Þeir, er vilja fá styrk úr ellistyrktarsjóði, skulu fyrir lok september- 

mánaðar ár hvert senda skriflega beiðni um styrkinn til hlutaðeigandi bæjar- 
stjórnar eða hreppsnefndar, og á umsóknarbréfið að fela i sér þær upplýsingar, 
sem með þarf til þess að geta dæmt um verðleika umsækjanda.

Beiðninni skulu fylgja vottorð einhvers málsmetandi manns um það, að 
upplýsingar þær, er í beiðninni standa, séu sannar.

16. gr.
Styrkurinn veitist fyrir lok októbermánaðar. Hann veitist fyrir eitt ár i 

senn, og má ekki vera undir 20 krónum og ekki yfir 200 kr.
Landsstjórnin setur nánari reglur um úthlutun styrksins.

17. gr.
Ef engin umsókn um styrk úr ellistyrktarsjóði berst til bæjarstjómar eða 

hreppsnefndar eða aðrar gildar ástæður valda þvi, að eigi þykir rétt að úthluta 
öllu þvi fé, sem um er rætt í 11. gr., skal það, sem afgangs verður, lagt við 
innstæðu sjóðsins.

18. gr.
Lög þessi öðlast gildi 1. jan. 1910 og ber að innheimta ellistyrktarsjóðs- 

gjöld samkvæmt þeim í fyrsta skifti á manntalsþingum 1910.

19- gr-
Lög um styrktarsjóði handa alþýðufólki 11. júli 1890 og lög um breyting 

á lögum um styrktarsjóði handa alþýðufólki 18. desbr. 1897 eru úr lögum numin.


